
ба автореферата Ҳамидова Манзура Маҳмудовна дар мавзӯи 

«Таърихи инқилоби фикрӣ дар Бухоро»-и Садриддин Айнӣ -  ҳамчун 
сарчашмаи таърихй» барои дарёфти дараҷаи илмии номзади илмҳои 
таърих аз рӯйи ихтисоси 07.00.09 - таърихнигорӣ, маъхазшиносӣ ва 

методҳои таҳқиқоти таърихӣ (илмҳои таърих).

Мавзӯи таҳқиқотии Ҳамидова М.М. ба яке аз масъалаҳои муҳим 
ва мубрами илми таърихнигории муосир бахшида шудааст. Омӯзиши 
осори илмӣ, таърихӣ ва адабии муаррих, адабиётшинос ва донишманди 
шинохтаи тоҷик Садриддин Айнӣ дар илми таърихнигории муосири 
Тоҷикистон ҳамчун фоли нек арзёбӣ мегардад. Садриддин Айнӣ ҳамчун 
муаррих муаллифи як идда осори илмӣ-таърихӣ ва илмӣ-адабӣ оид ба 
таърихи сиёсӣ, иқтисодӣ ва иҷтимоиву фарҳангии охири асри XIX ва 
ибтидои асри XX халқи тоҷик мебошад, ки дар он ҳодисоту воқеоти 
муҳими таърихӣ воқеъбинона инъикос ёфтааст.

«Таърихи инқилоби фикрӣ дар Бухоро»-и Садриддин Айнӣ аз 
нигоҳи инъикоси воқеоту ҳаводиси таърихӣ аз дигар офаридаҳои 
муҳаққиқони ватанӣ ва хориҷӣ тафовути ҷиддӣ дошта, яке аз асарҳои 
камназир маҳсуб меёбад. Бояд таъкид дошт, ки Инқилоби Бухоро 
дуввуми сентябри соли 1920 ба амал омада, шашуми октябри соли 1920 
Ҷумҳурии мустақили халқии Бухоро эълон гардид. Асари «Таърихи 
инқилоби фикрӣ дар Бухоро» 23 феврали соли 1921 бо забони ӯзбекӣ 
таълиф гардида, дар миёни осори таърихии С. Айнӣ мақоми 
баландтаринро ишғол мекунад.

Навгонии илмии рисола дар он зоҳир мегардад, ки пажӯҳиши 
анҷомёфтаи муҳаққиқ яке аз кӯшишҳои аввалини омӯзиш ва таҳқиқи 
илмӣ ҷиҳати инъикоси таърихи халқи тоҷик дар асари «Таърихи 
инқилоби фикрӣ дар Бухоро»-и Садриддин Айнй ба шумор меравад.

Аҳаммияти илмй-амалии натиҷаҳои дар рафти таълими 
диссертатсия ба дастовардаи муаллиф дар он зоҳир мегардад, ки 
таҳқиқоти мазкур муайян намудани дараҷаи таҳқиқи таърихи омӯзиши 
ба вуҷуд омадани инқилоби фикрӣ дар Бухоро аз рӯи асари Садриддин 
Айнй «Таърихи инқилоби фикрй дар Бухоро» ба ҳисоб меравад. Қобили 
қайд мебошад, ки осори ба илми таърих бахшидаи С. Айнй то ҳол 
мавриди омӯзиш ва пажӯҳиши ҳамаҷониба қарор нагирифтааст ва аз 
ҷониби муаллиф нақши олим дар илми таърихнигории тоҷик мушаххас 
гардидааст.

Мундариҷа, мазмун ва муҳтавои автореферат, нуктаҳои ба ҳимоя 
пешниҳодшаванда, навгонии илмӣ ва аҳаммияти илмӣ-амалӣ шинос 
гардида, сатҳи баланди таҳлил, асоси методологӣ ва назариявии 
диссертатсия, чаҳорчубаи хронологӣ, дурустии мақсад ва вазифаҳои 
гузошташуда, инчунин сохтори таҳқиқотро эъироф менамоям.

Муаллиф ҳангоми таълифи диссертатсия усулҳои илмии 
омӯзиширо дойр ба инъикоси таърихи инқилоби фикрй дар Бухоро аз

рӯи асари «Таърихи инқилоби фикрӣ дар Бухоро» - и Садриддин Айнӣ ба 
роҳ монда, бахусус, ба истифодаи усули объективияти илмй - ҳамчун яке 
аз дастурҳои асосии илми муосири таърих ва таърихнигорӣ таваҷҷӯҳ 
зоҳир намудааст.

Аз автореферата диссертатсия бармеояд, ки муаллиф тавонистааст 
мубрам будани мавзуи таҳқиқотӣ, мақсад ва ҳадафҳои таҳқиқотро аз 
нуктаи назари илмй асоснок намояд, асарҳои олимони ватанӣ ва 
хориҷиро, ки шахсияти Садриддин Айнӣ ва асари ӯ «Таърихи инқилоби 
фикрй дар Бухоро» бо паймонаҳои мухталиф дар онҳо инъикос ёфтаанд, 
баррасӣ намояд, асоси методологии таҳқиқотро муайян карда, 
сарчашмаҳои вобаста ба мавзӯи таҳқиқотиро аз худ намуда, онро тавсиф 
ва баҳои илмӣ диҳад. Муаллиф дар асоси таҳлили сарчашмаҳои хаттӣ 
масоили асосии мавзӯи таҳқиқотиро муайян намудааст.

Дар сарсухан чун анъана аҳаммияти илмии таҳқиқот, дараҷаи 
омӯзиши мавзӯъ, мавзуъҳои илмӣ, заминаҳои манбаъшиносии таҳқиқот, 
мақсади таҳқиқот, навгонии илмй, объект, предмет ва фарзияи таҳқиқот, 
аҳамияти назариявӣ ва амалӣ, асосҳои методологи ва назариявии рисола 
возеҳ гардида, нуктаҳои ба ҳимоя пешниҳодшаванда, чаҳорчубаи 
замонй, саҳми шахсии довталаби дарёфти дараҷаи илмӣ, тасдиқи 
натиҷаҳои таҳқиқот, сохтор ва ҳаҷми он мушаххас шудаанд.

Дар боби якуми рисола - «Заминаҳои таълифи асари «Таърихи 
инқилоби фикрй дар Бухоро» - и С.Айнӣ» масоиле чун манбаъҳои гоявии 
асар ва сарнавишти нашри он, вазъи сиёсӣ ва иқтисодию иҷтимоии 
аморати Бухоро дар охири асри XIX ва аввали асри XX (дар асоси осори 
С.Айнӣ), ба риштаи таҳқиқ кашида шуда, андеша ва мулоҳизаҳои 
муаллиф бо далелу мадракҳои боэътимод асоснок карда шудаанд.

Боби дуюми рисола «Инъикоси ташаккули ҳаракати ҷадидӣ дар 
«Таърихи инқилоби фикрй дар Бухоро»-и Садриддин Айнй» номгузорй 
шуда, аз се зербахш иборат аст. Дар зербахшхои ин боб заминаҳои 
пайдоиши ҳаракати ҷадидия ва ҳадафи он дар шароити Аморати Бухоро, 
мактабҳои усули нав ва ҷамъияти «Тарбияи атфол», Айнӣ ва рӯзномаи 
«Бухорои шариф» хеле воқеъбинона таҳқиқ шудаанд.

Боби сеюми рисола ба масъалаи «Инъикоси ҳаракати ислоҳот- 
хоҳонаи ҷавонбухороиён дар «Таърихи инқилоби фикрй дар Бухоро»-и 
С. Айнӣ» бахшида шудааст, ки дар он таҳқиқи масоили таърихӣ дар 
Осиёи Марказӣ, арзёбии моҳияти ҳаракати ислоҳотхоҳонаи 
ҷавонбухороиён, нақш ва мақоми ҷадидон дар ҳаёти сиёсӣ ва рушди 
илму фарҳанг аз нигоҳи С. Айнӣ таҳлил ёфтаанд.

Боби чоруми рисола - «Масъалаи зиддияти байни давлати 
шӯравию ҳукумати Бухоро ва сарнагун намудани тартиботи амирӣ дар 
осори С. Айнӣ» унвон гирифта, таҳқиқи масоили воқеаи Колесов» аз 
нигоҳи С.Айнӣ ва инчунин оид ба омодагиҳои С. Айнӣ барои сарнагун 
намудани тартиботи амирӣ ва натиҷаҳои он дар меҳвари он қарор 
гирифтааст. Таҳияи ин боб дар заминай осори Садриддин Айнй ва

муҳаққиқони соҳа дар партави далелҳои боварибахш ва муътамад сурат 
гирифтааст.

Муҳтавои рисола дар хулоса оварда шуда, аз ҷониби муаллиф 
тавсияҳои судманд ҷиҳати омӯзиши минбаъдаи осори илмии Садриддин 
Айнӣ пешниҳод гардидаанд.

Фишурдаи рисолаи илмии Ҳамидова М.М. бо забони ноби адабии 
тоҷикӣ навишта шудааст, услуби нигориши илмӣ комилан риоя шудааст. 
Боиси зикр аст, ки муаллиф аз ӯҳдаи вазифаҳои дар назди худ 
гузошташуда ба пуррагӣ баромада, натиҷаҳои ба дастоварда аҳаммияти 
амалй ва назариявиро доро мебошанд.

Забои ва услуби нигориши фишурдаи рисола сода ва фаҳмо буда, 
дар он мантиқи сухан ва пайдарпайии замонӣ қотеъона риоя гардидааст.

Дар баробари ин ҳама муваффақиятҳо дар фишурдаи рисола баъзе 
хатоҳои ҷузъӣ, ки аслан моҳияти техникӣ (партофта шудани ҳуруф) ва 
имлой доранд, дар баъзе саҳифот ба мушоҳида мерасад. Ин ғалатҳо ба 
ҳеҷ ваҷҳ арзиши илмй ва воқеии рисолаи илмро коҳиш намедиҳад.

Вале дар умум аз мутолиаи автореферата рисолаи илмии Ҳамидова 
М.М. дар мавзуи ««Таърихи инқилоби фикрй дар Бухоро»-и Садриддин 
Айнй -  ҳамчун сарчашмаи таърихӣ»» аз рӯи ихтисоси 07.00.09 - 
Таърихнигорӣ, маъхазшиносӣ ва методҳои тадқиқоти таърихӣ бармеояд, 
ки он ба талаботи Комиссияи олии аттестатсионии назди Президенти 
Ҷумҳурии Тоҷикистон ҷавобгӯ буда, муаллифи он сазовори дарёфти 
дараҷаи илмии номзади илмҳои таърих мебошад.

Муқарриз, номзади илмҳои таърих, 
муаллими калони кафедраи таърихнигорй 
ва архившиносии факултети
таърихи ДМТ, Неъмонов Беҳрузҷон 

Зариёевич

Ҷумҳурии Тоҷикистон, ш. Душанбе.
ДМТ. Тел: (+992) 918385145, E-mail: nemonov.88b@mail.ru

